
 ۲۰۲۵/ ۰۵/ ۰۵             واسیلي میتروخین 
 ترجمه: رحمت آریا

 

 افغانستان کې  په کې جي بي
 ( برخه مهلسووی)

 
دقیقو د کۍ.جۍ.یۍ د کابل مــٻــشتې څانگې له پلوه لاندنی    ۲۰او  بجو    ۵د سپتمبر په څوارلسمې نـــٻــټــې د مازدیگر په  

 ټیلیگرام مسکو ته ولــٻــږل شو :   

عزیز اکبري موږ ته راکړي ویل شوي چې   ضد ریاست رئــیس  –د هغو معلوماتو پر بنسټ چې د اگسا  د جاسوسي  »

افغانستان ډیموکراتیک جمهوریت صدراعظم حفیظ الله امین د سپتمبر په څوارلسمې نــٻــټې ورته امر کړی چې د   د 

نې د ادارې اگسا د لوی ریاست سرپرستي په غاړه واخلي. ورپسې اکبري د صدراعظم د دستور  ـافغانستان د گټو د سات

پر بنسټ د باندنیو چارو د وزارت  مرستیال اسدالله امین ته ورغلی چې د خپلې نوې دندې په باب ورڅخه لارښوونې تر  

، له عزیز څخه وغوښتل چې خپله نوې دنده پــٻــل او د  ئ لاسه کړي. اسد الله امین چې د حفیظ الله امین ورارۀ او زوم د

یز له اسدالله امین څخه وپوښتل چې آیا کولی شي له شوروي  اگسا له ودانۍ څخه دې له اجازې پرته دباندې نـــۀ وځي. عز

گلابزوی    –ملگرو سره وگوري؟ اسدالله امین ځواب ورکړ چې دا کار باید وکړي.  اسدالله امین ورته وویل چې د وطنجار  

ډلې یوه پټه توطــئــه تر لاس لاندې نیولې، ترهگرۍ ته ئــې لمن وهلې او د ا.خ.ډ.گوند صادق غړي ئــې دې ته اړ کړي  

 «چې یو شمــٻــر اقدامات تر لاس لاندې ونیسي.

فقیر او یو شمــٻـر نورو چې له حفیظ الله امین سره ئــې   محـمدسدالله امین، د کورنیو چارو د وزارت مرستیال فقیر  ا

نــٻــږدې اړیکي درلودل د باندنیو چارو د وزارت د ودانۍ له لارې له ولایاتو سره مخابراتي اړیکي ونیول او والیانو ته 

 ئــې اوامر او لارښوونې ورکولې.

همدا شان عزیز اکبري ټینگار کاوۀ که د امین د مخنیوۍ لپاره کوټلي او بــٻـړني اقدامات ونــۀ نیول شي نو شوني ده چې 

 غړي به تغییر او تبدیل شي.   1د ا.خ.ډ.گوند غړي به قتل عام او د ځانگړو امنیتي ارگانونو 

توپچي غنډ بولندویان د   ۱۹۰د مرکزي ځواکونو سیاسي کارکوونکي، د څلورمو او پینځمو زغره والو لـــٻــواگانو او د  

امین په امر ونیول شول او  پرځای ئــې امین ته پالــٻــاله کسان وگومارل شول. پوزانوف، پاولوفسکي، ایوانوف او  

ابل د وضعیت په هکله د شوروي اتحاد د کمونیست د مرکزي کمیټې سیاسي  گوریلوف د سپتمبر په پینځلسمې نـــٻــټـې د ک

 تیلیگرام ولــٻــږۀ :     نیبــٻــرو ته دا لاند

 
 ـ دلته موخه د هــٻــواد امنیتي او استخباراتي ارگانونه دي. ژ   1

د سپتمبر د څوارلسمې نــٻــټې په ماښام موږ له امین سره د دوه نیمو ساعتو لپاره یوه غونډه درلودله. خبرې اترې    »

موږ دقیقاً د شوروي د مشرتابــۀ، د سیاسي بــٻــرو او ل.ای. برژنیف د اعلامیـې پر شپول تاوٻـدلې. امین د تره کي پر 

ورن کړ چې په بــٻــلابــٻــلو مواقعو کې په ځانگړې توگه په هغــۀ سهار ضد زهرجنې خبرې وکړې او هغه ئــې په دې ت

ته لاړ   (ژ  –ارگ  )سره د لیدنې لپاره د خلکو کور    (تره کي)  سره یو ځای له هغــۀ  (شورویانو)له موږ     (امین)چې دی  

په زینو کې د تره کي دفتر ته    (امین)ژوند واخلي. بــٻــلگه ئــې دا ده کله چې دی    (امین)تره کي هڅه وکړه چې د هغــۀ 

امین شخصي بادي گارد   خوت، د تره کي شخصي ساتونکی، د انقلابي شوری د رئـیس سریاور تړون چې د صدارعظم 

    هم وو او ورسره بدرگه وو وژني.

نې تر مهال پورې کودتا لا وختې تر سره شوې وه. د همدغې ورځې په ماښام د نویو ـپه حقیقت کې، له امین سره د کت

ټاکنو خبر خپور شو. امین وویل چې تره کي دې د مرکزي کمیټې په پلینوم کې د روغتیایي لاملونو له کبله په خپل زړۀ  

توگه پاتې شي. موږ د تره کي د  د گوند د عمومي منشي له مقامه گوښه شي خو کولی شي د انقلابي شوری د رئــیس په 

لــٻــري کولو په هکله خپل غبرگون څرگند کړ، خو امین پر خپل وړاندیز ټینگار وکړ او وئــې ویل چې پوځ او گوند به  

ه پلوه توی شوې ونــۀ  هــٻـڅکله هغه وینه چې د تره کي په لارښوونې د تښتــٻــدلو وزیرانو د ډلې او سؤ قصد کوونکو ل

 " بخښي.

امین وویل چې سبا د سپتمبرپه پینځلسمه به په ټول هــٻــواد کې د تره کي پر وړاندې لاریونونه تر سره شي او د پوځ  »

غږ پورته کړي. موږ له خپل ټول ټینگار او مؤجه استدلال سره سره، ونــۀ شوی کولی امین    نېـافسران به د غچ غوښت

په دې قانع کړو چې تره کي دې د مرکزي کمیټې د عمومي منشي په توگه پاتې شي. امین موږ ته وویل : که تره کی په  

به د تره کي عزت، خوندیتوب او د انقلابي   (امین)خپله خوښه د گوند د عمومي منشي له مقامه استعفا ورکړي نو دی  

شوری د رئـیس په توگه د تره کي موقف تضمین کړي. موږ ټینگار وکړ چې هـٻـڅ ډول لاریونونه او د کسانو نیول باید 

تر سره نــۀ شي چې وضع لا کړکیچنه کوي، امین موافقه وکړه چې لږ تر لږه په اوس وخت کې به یو له دغو څخه تر  

    «.نــٻـټې په سهار به بیا سره ووینو ۱۵شي. او له یو بل سره مو ومنل چې د سپتمبر د سره نــۀ 

د سپتمبر په پینځلسمې نـــٻــټــې د افغانستان د اگسا نوي عمومي سرپرست رئــیس عزیز اکبري، بوگدانوف خپل دفتر ته  

ړنۍ غونډې لپاره وغوښت او دغه ټکي ئــې ورته په ډٻـر محرم ډول  ـپه سیمه ییز وخت د سهار په نهو بجو د یوې بی

او    ۱۳: د ا.خ.ډ. گوند د مرکزي کمیټې منشي او د هــٻــواد صدراعظم حفیظ الله امین په حقیقت کې د سپتمبر په    وویل

نــٻــټې د تره کي پر ضد یوه کودتا تر سره کړه او په پای کې ئــې د هــٻـواد، گوند، وسله والو ځواکونو او امنیتي    ۱۴

، د خلکو د کور ئکسانو څخه دد جانداد تر بولنې لاندې، چې د امین له    ارگانونو رهبري په خپل لاس کې متمرکزه کړه.

 .    ئد گارد سرتــٻــرو د گوند عمومي منشي او د انقلابي شوری رئـیس، تره کی ، په خپل استوگنځي کې بندي کړی د

په   ۱۴مخکې د سپتمبر د    ــۀشپې د تره کي ټولې اړیکي له باندنۍ نړۍ سره و شلــٻــدلې. له هغ  ۱۵پر    ۱۴د سپتمبر د  

زه تجرید شوی یم. او د هــٻــڅ ډول عمل د تر سره کولو توان نــۀ لرم. یوازې    »ماسپښین تره کي اکبري ته وویلي ول :

د شوروي اتحاد مداخله کولی شي ما وژغوري، خو یقیناً چې شوروي ملگري به ما ونــۀ ژغوري ځکه هغوی د امریکا 

د متحده ایالاتو له غبرگون څخه وٻـرٻــږي. زه تل گوند او ولس ته پالــٻــاله وم. گرانه زویه! که مو بیا سره ونــۀ لیدل،  

    «.نو د خدای په امان

د   ز.کال د سپتمبر۱۹۷۹په دې هکله د مسکو غبرگون چټک وو. د شوروي اتحاد د کمونیست گوند مرکزي کمیټې د  

کړې له لارې پوزانوف، پاولوفسکي، ایوانوف او گوریلوف ٻـشــمــٻــرې پر  ۱۶۸/۶مــٻــاشتې په پینځلسمې نــٻــټې د پ.  

او د شوروي اتحاد دریځ او نظر ورته څرگند کړي او په ټینگار دې ورته   2ته لارښونه وکړه چې له امین سره وگوري 

مشوره ورکړي چې د تره کي، د هغــۀ د خپلوانو او پلویانو پر ضد هــٻــڅ ډول ځپونکی گام اوچت نــۀ کړي او نه دې  

 محکوم شي.

نـــٻــټــې د ا.خ.ډ. گوند د مرکزي کمیټې پلینوم جوړ شو. تره کی د گوند د عمومي منشي له څوکۍ څخه   ۱۶د سپتمبر په  

گوښه او پر ځای ئــې امین وټاکل شو. پلینوم د دفاع د وزارت په ودانۍ کې د شوروي د سلاکارانو دفتر ته نــٻــږدي  

سره سم شاه ولي د پاولوفسکي او گوریلوف دفتر ته ورغی او هغوی ته ئــې   جوړ شوی وو. د پلینوم له پای ته رســٻــدا

خبر ورکړ چې تره کی له خپلو ټولو گوندي او دولتي څوکیو څخه وشړل شو او پر ځای ئــې امین د گوند د عمومي  

ق تصویب شول چې غوره شو. د مرکزي کمیټې د پلینوم مصوبات په داسې حال کې د رائــیو په ټول اتفا توگه منشي په

 حاضر ول. تـنـهڅخه  ۲۶غړو څخه  تـنـو ۳۱د مرکزي کمیټې له 

ورپسې امین په خپله پاولوفسکي ته ورغی او هغــۀ ته ئــې خبر ورکړ چې دی د گوند د عمومي منشي په توگه ټاکل  

. امین وویل چې د افغانستان د ډیموکراتیک جمهوریت د انقلابي شوری غونډه به د ماسپښین په دریو بجو جوړه  ئشوی د

 شي او دی به په کې د دولت د عالي ارگان د رئـیس په توگه وټاکل شي.   

نـــٻــټــې شوروي سفیر پوزانوف احضار او رسماً ئــې ورته خبر    ۱۶د باندنیو چارو نوي وزیر شاه ولي د سپتمبر په  

کې تصویب شو تره کي د عمومي    ورکړ : د هغه پرٻکړه لیک کې پر بنسټ چې د ا.خ.ډ. گوند د مرکزي کمیټې په پلینوم

ترهگریزو کړو وړو،   "  منشي له مقامه لــٻــرې او د مرکزي کمیټې او سیاسي بــٻــرو غړیتوب ئــې پای موندلی او هم د

الله امین د وژنې د برید د هڅو او نورو جنایاتو په تور له گوند څخه و شړل    گوندي غړو د وژلو او پر حفیظ  تـنـوږ  ـد شپ

 شو. شاه ولي، پوزانوف ته رسماً خبر ورکړ چې امین د گوند دعمومي منشي په توگه وټاکل شو. 

.  باید وویل  ئد پوزانوف د ورځنیو یادښتونو په کتابچې کې لیکل شوی د  راپورنــٻــټې د پــٻــښو د لړۍ    ۱۹د سپتمبر د  

لیکل شوي بلکه د اکتوبر په مــٻــاشت کې د سفارت د لومړي    ئشي چې دا یادښتونه د پــٻــښو په هماغو ورځو نــۀ د

په لاس  چې د ژباړونکي ونډه ئــې هم لوبوله د سفیر په نامــۀ له څوڅو ځله بیا فکر کولو    3سکرتر ډ.ب.ریوریکوف 

 :    وروسته لیکل شوي دي. ځینې برخې ئــې دا دي

 
2 resolution No. P168/6, dated 15 September 1979 
3 -D. B. Ryurikov 

په  ۱۹۷۹د  » سپتمبر  د  کال  پاولوفسکي  ۱۳ز  آ.گ.  پوزانوف،  سفیر  شوروي  ایوانوف4نـــٻــټــې  ب.س.  او    5، 

له مرکز څخه د را لــٻــږل شوې لارښوونې پر بنسټ، تره کي سره د لیدنې په موخې د هغــۀ استوگنځي   6ل.سي.گوریلوف

پربنسټ امین ته هم بلنه وکړه چې له موږ سره یو ځای شي. شوروي استازو وویل نې  ـته ورغلل. تره کي زموږ د غوښت

چې د افغانستان رهبران د انقلاب په باب د مسؤولیت ستر احساس څرگند کړي، خپل    ئچې شوروي مشرتابــۀ هیله مند د

صفوف پیاوړي او یو موټي کړي او په یو والي دې په یو موټي توگې عمل وکړي. تره کي ور څخه مننه وکړه، او وئــې  

سره له دې چې ستاسو پیغام لنډ وو خو په موقع، له محتوی ډگ او هر اړخیز دی. موږ د یووالي ملاتړي یو، خو   "ویل :

 کله ناکله مسایل رامنځته کــٻــږي چې باید حل شي.  

 [امین  ]د پیروۍ ویاړ لري.... که دی یعنې    ( تره کي)ددۀ    [امین]تره کی یو پــٻــژندل شوی رهبر دی او دی  " امین وویل :

له تره کي مخکې مري نو خپل ځان به ځار کړي او په دې هیلې به د مرگ لمنې ته ځان وغورځوي چې خپله دنده ئــې  

به د تره کي د یوۀ وفا داره شاگرد  [امین]تر سره کړې ده، او که تره کي د خپل ټاټوبي په چوپړ کې عاجزه شي، نو دی 

   "په توگه هر هغه څه چې په خپل توان کې لري په کار واچوي تر څو د خپل استاد کار ته دوام ورکړي.

نــٻــټې مو بیا د خلکو په کور کې له تره کي سره د هغه په استوگنځي کې ولیدل. موږ وویل چې   ۱۴د سپتمبر په    " 

کوي چې په گوند او حکومت کې یو موټیټوب    تـنـه، او روان حالات ددې غوښئوضعیت لا د کړکیچ پر لور روان د

وساتل شي. تره کي له ل.ای برژینیف څخه او د شوروي له نورو مشرانو څخه مننه وکړه چې افغان انقلاب ته کلکه  

    پاملرنه کوي خو له امین سره د خپلو مخالفتونو یادَونه ئــې وکړه.

 چې امین په خپل لاس کې د قدرت تمرکز ته ئدې ټکی ته اوښتی دله پخوا زما پام  »

 

 

 نور بیا 

 ...چې امین په خپل لاس کې د قدرت تمرکز ته ئدې ټکی ته اوښتی د له پخوا زما پام  »

 

 

 

 ک لین  :قدرمنو لوستونکو! د ښاعلی رحمت آریا د آرشیف

 
4 -Soviet Ambassador I.G. Pavlovskiy 
5 -B.S. Ivanov 
6 -L.C. Gorelov 

